
Ko bude kupao umrlu osobu pa prikrije ono što vidi,
Allah će mu oprostiti četrdeset puta.

Od Ebu Rafi'a, radijallahu anhu, se prenosi da je Allahov Poslanik, sallallahu 'alejhi ve
sellem, rekao: „Ko bude kupao umrlu osobu, pa prikrije ono što vidi, Allah će mu oprostiti

četrdeset puta.“
[Vjerodostojan] [Hadis bilježi Bejheki - Hadis bilježi Hakim - Hadis bilježi Taberani]

Hadis pojašnjava vrijednost onoga ko vidi neku mahanu dok kupa umrloga, pa je sakrije.
Dvije su vrste mahana koje mogu biti kod umrle osobe: Prva: mahane vezane za njegovo
stanje. Druga: mahane vezane za njegovo tijelo. Ako se vidi prva vrsta, kao npr. promjena
lica, crnilo i ružnoća, to može nekada ukazivati na lošu završnicu koju je imao i zato nije
dozvoljeno da se to ljudima prenosi, jer bi to bilo otkrivanje mahana čovjeka, a on je već
otišao svome Gospodaru i On će mu dati ono što zaslužuje. Ako se vidi druga vrsta mahana,
kao npr. mahana na leđima koju je skrivao od ljudi, to treba sakriti, a onaj ko to sakrije ima
veliku nagradu i oprost čedrdeset puta.

